
Октябрьла 17-личив Дагъиста БекI Сергей Ме-
ликовли Дахадаевла районнизи бузерила архIя 
дураберкIиб. Гьар мурталраван, илис мерличирти 
челукьути масъултачил тянишвиэс, илди сунела 
хIерличил чедидяхъес имканбакIиб. 

Сергей Меликовли хабарасиб районнизиб туризм 
секьяйда гьалабяхI башулил. Илис дагьес дигули 
увухъун Кубачила мургьи-арцла устнала агиличи-
ла, арадеш мяхIкамбирнила бетуцличила баянти-
ра. Школала гIямруличи ахIебаибтала организа-
цияби хьулчидан ремонтдирниличилара хьарбаиб. 

Дагъиста БекI, гьайгьарагу, бегI гьалав вякьун 
дунъяличирра сунечила хабардерхурси Кубачила 
шилизи. ЖявхIейчивадал гьарил гIярбукIай мур-
гьи-арцла устадеш гIерисути сари, шилизибси 
гьарил юртра биштIаси музейван чебиур. Амма 
гIергъиси замана гIярбукIантала устадеш гьала-
дяхI дашахъниличи пикри камбиуб, гьалаб жигар-
чебли бузуси илабси комбинат биалли, эскибиуб-
си тяхIярличи бикиб. ДР-ла БекIли Кубачила ком-
бинат «мицIирбарес» ибси хIукму гьалабихьиб, 
сенахIенну, ил нушала давлачебси культура саби, 
ил мяхIкамбирнилизир лебтасалра дузес чебир-
кур. 

Кубачила художественный комбинат акIахъубси 
саби 100 дуслис гьалаб. Илар дирутири цIуб   
арцлизирадли декIар-декIарти ваяхI. 
Совет хIукуматла замана комбинатла бузери мур-
талра гьалабяхI башусири ва илаб 500 адам бузу-
ти замунтира дирутири. Илдани гьар дуслизиб 4-5 
тонна цIуб арцла пайдалабирусири гьар журала 
хьунул адамтас хасдарибти ва декIар-декIарти 
гIягIниахълуми хIядурдарес багьандан. 

90-ли ибти дусмазиб комбинатла бузери усалби-
кибсири. Устнас алапаби лугнила ва дарибти 
ваяхI дурхахънила даража гапла ахIенри. Пача-
лихълира ил хIярхIли гIеббурцулри. 

2020 ибил дуслизиб Дагъистан Республикала 
Арбитражный судли гIегудилис сасибти 
(кредит) арц чардарес хIебирни багьандан ком-
бинат кутурбиубсилизи (банкрот) халбарибсири. 

Дагъиста БекIли комбинатла агиличила баянти 
аргъибхIели, ил бузесиънила баркьуди жигар-
чеббарес хIяжатли биъниличила аргъахъиб. 

Дагъиста Минтуризмали республика гьалабяхI 
башахънила Корпорацияличил барх гIегудилис 
сасибти арц чардирнила баркьуди дураберкIиб 
ва 2023 ибил дусла июнничиб комбинат кутур-
биънила баркьуди тIашаибсири. 

Дунъяличиб сунечила хабардерхурси предприя-
тиела плантачила баянти гьаладихьиб регионна 
Минтуризмала руководитель Эмин Мердановли. 

Сергей Меликовли Кубачила музейла заведую-
щий ХIяжи-Ибрагьим НикIаевлис ва цархIилти 
хIянчизартас баркалла багьахъур илар дебали 
мягIничерти экспонатуни мяхIкамдарес имканти 
акIахъни багьандан. 

«Тарихлис ва искусстволис кьадричертили дета-
рути экспонатуни комбинатлис къиянти замунти 
дакIибхIелира мяхIкамдарни багьандан музейла 
хIянчизартас баркалла балахъулра. ИшбархIили-
чибадли бехIбихьили, нушала улкалисра 
Дагъистайсра мягIничебсили бетаурси объект 
ункъбирехIе. Лебтасалра гьарбизуни диаб!», - 
гIяхIлас хасбарибси ва илдала пикруми лукIуси 
жузлизи илкьяйда белкIун республикала руково-
дительли. 

ГIярбукIантани дирути декIар-декIарти ярагъ, 
бургъантас хасдарибти мегьла декIти палтар 
(доспехи), цIуб арцла посуда ва цархIил журала 
гIягIниахълуми, хьунул адамтас хасдарибти жага-
ти ваяхI лебилра дунъяличир жявлил машгьурди-
убти сари. 

Дигеси саби чула хала бегIтала мургьи-арцла уст-
нала санигIятличи дурхIни руркънила баркьуди 
жигарчебли бетурхнира. 

Сергей Меликов вякьун илдигъунтазибадли цали 
сабси А.Г.Къараевла уличилси Кубачила урга да-
ражала цахIнабси багьудила школализи. 

Хъарахъуд 8—ибил бяхIлизиб 

 

Дагъиста бекI Сергей Меликов Дахадаевла районнизи вакIиб 

Ишди бурхIназиб Уркухъла дахъал шаликарси 

гимназиялизиб байрахъунала кьукьнала 

«Равнение на флаг» ибси смотр-конкурс дура-

беркIиб. Илар бутIакьяндеш дариб районна багь-

удила учреждениебазиб бучIути дурхIнани. 

Конкурслизир бутIакьяндеш дарес цалабикибта-

чи саламтала гъайличил дугьавизур багьудила 

управлениела началь-

ник ГIябдулла ГIяли-

ев. 

Конкурслизир бутIа-

кьяндеш дариб 8-10 

ибти классунала 

дурхIнани. Илдани 

конкурсла 2 этап ду-

радеркIиб: геральди-

ка балнила шайчибси 

викторина ва бай-

рахъунала кьукьнала 

смотр. 

ДурхIнани Россияла 

Гимн белчIун, Росси-

яла Федерацияла 

Пачалихъла Байрахъ 

дура лебхухIели ва бухIна архухIели къяйлизи 

кабизурти дурхIнани цабалгундеш ва гIяхIти 

устадеш чедаахъиб, РФ-ла лишантачила дедибти 

суалтас чедетаахъили жавабти чардатур. 

Балбуц бяхIчиаибсири бучIантас патриот бяркъ 

лугниличи, ВатIайс мардеш дирнила мягIни-

чебдешличи, улка мяхIкамбирниличи, жамигIят-

ла гIямрулизир жигарла бутIакьяндеш дирнили-

чи. ДурхIнанира ил шайчир чула гIяхIти уста-

деш чедаахъиб. 

Жюрили дедибти кьиматуни хIясибли, Уркухъла 

дахъал шаликарси лицейла командали цаибил 

мер буциб. Конкурсла призерти детаур КIишала 

ва Трисанчила урга даражала школабала, КIиша-

ла ва Уркухъла дахъал шаликарти гимназиябала 

командаби. Чедидикибти командаби мубаракда-

рес лайикьли сари. Илдас гIурра дахъал чеди-

бдешуни дулгехIе. 

 

              Марина Г1ях1мадова  

Устадеш чедаахъиб 

ГIебшнила билхъа дураберкIиб 

Дахадаевла районна бекI МяхIяммад 

ГIябдулкьадировла сипта хIясибли гьалабван 

муниципалитетлизиб лебил районна гIебшнила 

билхъа дураберкIиб. Илар бутIакьяндеш дариб 

районна учреждениебала, организациябала 

хIянчизартани, больницабазиб бузантани, пе-

дагогунани, школьникунани ва лебилра район-

на адамтани. Гьарил кьукьяличи хъардарилри 

къулайси агиличи дикахъес хIяжатти мер-

муса. 

Билхъала дазурбазир галгубала кIари умуда-

риб, ихтияр агар шайчир калкьути жярга-зекъ 

агардариб, кьакьурби умудариб, галгуби ва 

хIяриби цIубдариб, парканазибра сквертазибра 

ибгибдеш гIеббуциб. Багьудила учреждение-

бала хIянчизартани ва школьникунани дахъал 

хIянчи дариб. Илдани школабала мякьларти 

мер-мусара къулайси агиличи дикахъиб ва 

умудариб. Районна шимазибти адамтани чула 

юртани-алавти мер-муса къулайдариб ва ибги-

ли, жагали кадизахъур. 

«Нушала район жагасили бетаахъес багьандан 

къайгъни дакIударибти билхъала лебилра бутIа-

кьянчибас баркалла багьахъес дигулра. Бил-

хъабазир бутIакьяндеш дирули, ибкьли бузери-

лизи ахъибхIели, гIяхIти сархибдешуни диахъес-

ра бажардидикира нуша. Илкьяйдали Дахада-

евла район гьачамличиб-

гьачам жагасили бетаахъесра 

имканбикIули саби», - буриб 

районна бекI МяхIяммад 

ГIябдулкьадировли. 

P.S. Нушала пергерси район 

мяхIкамбирес ва дигахъес хIя-

жатли биъниличила хъумартес 

асухIебирар. Илкьяйдали ну-

шани ил вавалибяхъибсили ва 

лебилра адамтас гIяхIбизесил-

ли бетарахъехIе. 

 Амина Рашидова.  

  

 СВО-лизир бутIакьяндеш дируси ургъан 
МяхIяммадрасул ТIайгибовличил гьалавван 
районна бекI МяхIяммад ГIябдулкьадиров 
гьуниваиб. Гьунибаъни ункъли бетерхур ва 
районна бекIли ургъаннис баркалла багьахъур  
ВатIайс асилдешличил къуллукъбирни 
багьандан. «Жагьти уршбачи нушани пахруби-
рулра, сабира МяхIяммадрасул ТIайгибов кьяй-
дали дунъяличиб даршудеш бирахънила мурад-
личил дявила авлахъличиб бургъути. Илдала 
залумдешла ва игитдешла баркьудлуми лайикь-
ли сари гьар шайчибадли илди гIеббуцес», - 
буриб муниципалитетла руководителли. 

Илдигъунти гьунибаъниби нушала халкьла 
цадешла ва уржибдешла мисалли детааб. 
МяхIяммадрасул ТIайгибовгъунти багьадурта-
ла гIяхIдешличибли ванза вавалибирхъниличи 
нуша дирхес дирехIе. 

ГьанбиркахъехIе, дурхъаси Георгийла Орден 
Россияла ахъси награда саби. Зильбачила ши-
лизивадси МяхIяммадрасул ТIайгибовра ил 
ахъси наградаличи лайикьикибси сай. 

Украинализир кадиркути дявила анцIбукьуна-
зир бутIакьяндеш дирухIели ил гIяхIгъабзали 
игитти баркьудлуми дурадеркIибтири. Ил пат-
риотизмала ва гъабзадешла мисалли ветаурли 
сай. Илизир ургъаннизир диэс хIяжатти ле-
рилра черикIла къиликъуни лер: кьуват, гъабза-
деш, ВатIаннис мардеш. Илала игитти баркьуд-
луми нушала 
улкали тари-
хла бяхIяна-
зи мургьила 
хатIли лукIа 
ва чеалкIути 
наслубас 
даимлис ми-
салли кав-
лан. 
Багьадурлис 
бедибси 
награда ила-
ла хъали-
барглис ва 
шанти-
тухумтас 
пахрули бе-
таурли саби. 

Илкьяйдали игитдеш чедиа-
хъуси МяхIяммадрасул ТIай-
гибовлис арадеш ва талихI 

дулгехIе. Чедибдешличил хIулкIули сунела 
хъалибаргличи жяв-жявли чарухъаб сай. 

 Амина Рашидова  

2 
Ургъанничил гьуниваиб 

МяхIячкъалализиб гьалабван ЮИД-ла отрядунала агитбригадаб-
ала лебил Россияла зонала «Верны ЮИДовской стране-2023» 
ибси республикала цахIнабси багьудила учреждениебала бучIан-
ти-ургаб конкурс бетерхур. ИлхIели Дахадаевла районна Трисан-
чила школала командали 3-ибил мер сархиб. 

Конкурсла бутIакьянчибани 3 номинациялизир чула багьудлуми 
чедаахъиб: 

- «Гьундурачиб мяхIкамли башнила творческий конкурс» 

- «ЮИД-ла агитбригадала гIяхIсигъуна форма» 

- «2022/23 ибси белчIудила дуслизиб агитбригадали барибси 
хIянчила гIяхIсигъуна дневник». 

Трисанчила урга даражала школала жагьил инспектортала ко-
мандали гьундурачиб башнила тяхIяр-кьяйдаличила гIяхIти багь-
удлуми чедаахъиб. Илдигъунти сархибдешуначил трисанчилан-
ти мубаракбирехIе. Илдис мурталра гьар секIайзиб гьарбилзаб. 

Гьалабван дурхIнани гьундурачиб мяхIкамдеш 
бирнила ва биштIати имцIали бет-сад башути мер
-мусаличир бехIемцIуни хIедирахънила мурадли-
чил Трисанчила урга даражала школализиб 
«Верны ЮИДовской стране» ибси конкурсла му-
ниципалитетла этап бетерхур. Балбуцлизир чу-
мал школали бутIакьяндеш дариб. 

ХIябал номинация хIясибли конкурс 
дураберкIибсири: гьундурачиб баш-
нила шайчибси гIяхIсигъуна творче-
ский хIянчи, агитбригадала 
гIяхIсигъуна форма ва 2023/2024 
ибил белчIудила дуслис ЮИД-ла 
агитбригадала гIяхIсигъуна дневник 
ибти. 

Жюрили гIергъити умцлаби 
(критерия) хIясибли кьиматуни де-
дибтири: тема хIясибли выступле-
ние барни; ПДД-личил бархбасахъи 
иргъахънила хIянчи дурабуркIни, 
адам вирхаахъес вирни, чебе-
таахъили аргъахъес устадеш лерни, 
гьундурала терминологияби дузахъ-
ес бални, сценала культура, сагадеш 
ва урхIмешуахIендеш, форма ва 
флагшток лерни. 

Гьундурачиб башнила тяхIяр-кьяйда 
(ППД) чедаахъиб, гIямру мяхIкамдирнила 
хьулчни баяндариб, далуйти делчIун, назмурти 
делчIун, сценкаби чедаахъиб жагьти инспектор-
тани. 

Багьудила управлениела ведущий специалист 
Мадина ГIямаровала гъай хIясибли, опытчебти 
специалистунани багьудлуми дедибти биштIати 
инспектортани тамашала презентацияби дура-
деркIиб, практикала шайчирти багьудлумазир 
чула устадеш чедаахъиб, гьундурачиб мяхIкамли 
башнила аги-кьяйда баяндариб, шала бяхIчиа-
ибхIели гIячихъли чедиути гIягIниахълуми пай-

даладирниличила ва бекIлидиубтигъунти гьунду-
рала лишанти чедаахъиб. 

«ИшбархIи лебилра цалабикибтас пайдаласи ва 

багьудлуми мурхьдирахъуси балбуц бетерхур. 
Жагьил инспектортани чула творческий багьуд-
луми пайдаладирули, гьундурачиб мяхIкамли 
башниличила далуйти делчIун, гьундурачиб 
мяхIкамли биэс хIяжатли биъниличила назмурти 
делчIун, диштIати сценкаби чедаахъиб, гьундура-
чир къаршидиркути дархьти ва далкIти баркьуд-
луми белгидариб. Ил балбуц тамашаласицунра 
ахIи, дебали шадсилира бетаур. Балбуцла бутIа-
кьянчибани чула пагьмуртачил ва къайгъначил 
лебилра цалабикибти гьарли-марли разиби-
ахъуб», - буриб М.ГIямаровани. 

Кьиматунала сияхI хIясибли, жюрила члентани 
цаибил мер бедесли бариб ва МяхIячкъалализиб 
бетурхуси зонала этаплизир бутIакьяндеш дарес 
ихтир лебниличила багьахъур Трисанчила шко-
лалис. 

Трисанчила школала директор Алена ГIябдуллае-
вани балбуц дураберкIибтас баркалла багьахъур 
ва цаибил мер сархибси командаличи пахрубир-
ниличила буриб. 

«Нуни пахрубирулра нушала жагьил инспектор-
тачи. Илдани гьундурачиб башнила тяхIяр-
кьяйда ункъли дални якьинбарилицунра ахIи, 
нушазивадли гьарил гьундурачив секьяйда 
мяхIкамли виэс хIяжатлил чебаахъиб. ЦархIилти 
дурхIнасра илди мисалли бетарар. БиштIали би-
алра, илдани гIяхIти сархибдешуни дирахъули 
сари. 

Илбагьандан балбуцлизир бутIакьяндеш дарибти 
лебтасалра баркалла 
балахъулра. Илди 
саби нушала 
биштIати инспектор-
ти, илдала бегIти ва 
насихIятчиби. Гьун-
дурачиб мяхIкамли 
бирахънилизи хIуша-
ни кабирхьуси пай 
дебали кьиматчебси 
саби», - буриб школа-
ла директорли. 

Багьудила управлени-
ели чедибикибтас ва 
призертас грамотаби 
дедиб. 

МубаракбирехIе кон-
курслизир бутIакь-
яндеш дарибти ва 
чула мурхьти багьуд-

луми чедаахъибти багьадурти. Илдас мурталра 
гьундурачибра лерилра гIямрулизирра гьарбизу-
ни дираб. 

Марина Г1ях1мадова.  

Гьундурачиб мяхIкамдеш бирес 

 Трисанчиланти гьалабикиб 

Губа-Хъарахълизибси, ургъан тухтур Кьурбан 

БяхIямудов хIерирули калунси юртла бяхIлизи, 

«Иш юртлизив хIерирули калунси сай Кьурбан 

БяхIмудов. Ил дявила хъарбаркь таманбирухIели 

игитсун алхун» ибси белкIличилси мемориалла 

уркьули баршиб. 

Ил уркьули ВатIан багьандан жан кьурбандариб-

си ургъанна хIурматбирнила ва ил гьаниркахъни-

ла лишан саби. 

Мемориалла уркьули ибхьнилис хасбарибси бал-

буц хасси тяхIярли бетерхур. Ила цалабикилри 

школьникуни-юнармейцыби, шила бекI, ургъан-

на тухумти, шанти ва илкьяйдали Украинализир 

кадиркути дявила анцIбукьуназир бутIакьяндеш 

дирухIели алхунти бургъантала нешани. Ил 

мягIничебси балбуцли нушала челябкьла дар-

шусили ва талихIчебсили биахъес багьандан чула 

гIязиз жан кьурбандарибтала хIурматбарес дигу-

ти цалабяхъилри. 

Балбуц бяхIчиаибсири игитуни хъумхIертниличи 

ва чеалкIуси наслулис патриот бяркъ лугниличи. 

Балбуцличи бакIибти школьникуни-

юнармейцыбани чебаиб нушала улка балтахъути 

багьадуртала гъабзадешра игитдешра секьяйда 

кьиматладирутил. Челябкьлализиб нушала 

ВатIан балтахъути бургъанти патриот бяркъличи 

биркахънилис кумекли бетаруси ганз саби ил. 

Балбуцла башрилизиб гъайбухъун Украинализиб 

бетурхуси хасси балбуцлизир бутIакьяндеш ди-

рухIели алхунти игитунала нешанира. 

Кьурбан БяхIмудовлис памятник ибхьнилис хас-

барибси балбуц дявила майдайчиб алхунти ле-

билра бургъантала нешанала хIурматбирнила 

баркьудилира бетаурлири. Илдани дурибти уркIи 

кIантIибакIахъести гъайли балбуцличи цалаби-

кибти гьарил адамличи хъумхIертесил асарба-

рилри. 

«Нушани балулра илди гьарли-марти игитуни 

биъниличила. Нушала азаддеш ва хъар-

хIерагардеш багьандан саби илди алхунти. Дила 

уршиличи ва лебилра дявила майдайчиб алхунти 

бургъантачи нуни пахрубирулра. Илди даимлис 

хъумуртути ахIен», - буриб «Нешанала цIакь» 

ибси фондла председатель Украинализив ал-

хунси МяхIяммад ГIябдуллаевла неш Кумсият 

НурбяхIяммадовани. 

Илкьяйдали цархIилти нешананира чула уршба-

чила баянти, илдала пикри-кьасаначила далилти 

гьаладихьиб. Чула уршби сегъунти сабрил ва ту-

хум-агьлулис секьяйда дигутирил, илди ал-

хунхIели сегъунти къияндешунази бикибал бу-

рулри илдани. Илди хьунул адамти гьарли-марли 

игитуни саби, сабира чула алхунти уршбас марли 

кали хIербирути. Илдала дурхIни нушазивадли 

гьарилла уркIбазибра даимлис 

кавлути саби. 

Мемориалла уркьули абхьес 

ихтиярбариб шила бекI 

МяхIяммад ХIяжиевлис ва Кьур-

ба  дудеш ГIямар БяхIмудовлис. 

МяхIяммад ХIяжиевли баркалла 

багьахъур Кьурбан БяхIмудовла 

тухумтас ва гъамтас . Илдала 

игитти баркьудлумачила нушани 

даимлис хъумхIертехIе викIулри 

ил. Ишдигъунти далдуцунани 

нуша лерилра цадиахъублира ва 

вай-гIяхI чедуркъубхIели, цали 

итил гIевурцахъес бурсидирулра. 

Нуша азадли гьигьдикIес 

имканти акIахъубтас бар-

калла дикIес хIяжатси 

саби или бурулри илини. 

«Даширая нушала игиту-

начила ва илдала гьунар-

тачила гьанбиркахъехIе. 

Иш бархIи бехIбихьудли 

биаб нушала бургъантала 

хIурмат бирнилис ва ил-

дала хъалибаргуни гIер-

дурцнилис. Нушазивадли 

гьарилли хъумартес 

асухIебирар алхунтала 

агри сецад кьутIкьусил 

ва нушала чеалкIуси 

наслулис даршудеш ва 

урехиагарти гIямру диа-

хъес багьандан нушанира 

гьарил секIал дирес 

чебиркур», - буриб или-

ни. 

Балбуцличи цалабикибти 

лебтанилра мемориалла 

уркьулила гьала вавнала 

халуби кадихьиб. Илкь-

яйдали Кьурба хIурматбирнила баркьуди дебали 

кьадричебсира сабри. 

Вавнани иргъахъуси саби ВатIан гьанни жан де-

дибтала хIурматбарни ва илдачила хъумхIертни. 

Нушала улкала хъар-хIерагардеш далтахъули, 

алхунти гIяхIгъубзни гьанбиркахъули, илкьяйда-

ли вавни кадирхьни нушани игитунала уркIи-

уркIилабадли кьиматбирнила баркьуди саби. 

Даширая гьарил игитличила даим гьанбиркахъе-

хIе ва илала гъабзадешла баркьудилис ахъси 

кьимат лугес хIедумсехIе. Ил мемориалла уркь-

улилира даим гьанбиркахъу ВатIан балтахъули, 

секьяйда къаркъала къалаван нушала бургъанти 

тIашкабизуртирил. 

 

Амина Рашидова  

Игитла хIурматбирули 
4 

 Мурталра дяхIили буцибси, цIуба арцван 

лямцIбикIуси хIурхълис унраличибси биштIаси 

КьярбачIимахьилизир акIубси ва халараибси 

ГIяйша Ханаевна Кьурбановани даргала, 

Дагъиста, Россияла бучIантачи сунела пагьмур-

тачил бягIуси гьуни гьаргбарили сари. 

   Ил, сунела пагьмуличила халкьлизи сага-

сагали бурес лайикьти, гьаннала заманала дарга-

ла лукIути адамтазирад черрикIибси автор сари. 

 Асилси бузериличил лебилра СССР-лизиб 

хабардерхахъурси «Къаякент» курортла бекI 

тухтур МяхIяммад Мирзоевич (Мирзаханович) 

СягIидовличил хъали-цIа цадарахъес ГIяйшас 

Аллагьли кьадарбиахъуб. ДягIули-гьарзати мура 

пагьмуртала ва илала чихъси ула дяхIцIилиур 

ретхIехъили, ГIяйшас сунела ура, пикрира, дев-

ра, мерра даргес имканбакIиб. 

 Назикси, риштIаси ГIяйша, литературали-

зирти сунела мура пагьмуртас хъарихъли ва ку-

мекчили ретаур. 

 МяхIяммад Мирзаханович СягIидов, лите-

ратурала шайчибси республикала премияла лау-

реат, цазаманализиб 700 адамли арадеш къулай-

бируси курортла бекI тухтур, дубурла бекI 

урунжла шинван умути някъбачивли, хIялалти 

баркьудлумачивли бахъал тамяхIкарти хIякимта-

зивад декIарулхъусири. Илаб ГIяйшала хIялал-

дешла пайра лебли бургар. Илини муруйзирад 

давлара масра тIалабхIедариб, илала пагьму 

буч1антачи баахъес къайгъибариб. Урус мезли-

чил дурадухъунти МяхIяммад СягIидовла халати 

романтас ГIяйша Кьурбанова корректор ва ре-

дактор ретаур. Мура халаси пагьму урусла 

бучIантачи баахъес сунела пагьмура багьудира 

уркIи кабихьили харждариб. ЛукIуси адамли 

ахIи хIебала ил сегъуна къиянси хIянчи сабил. 

 Варъа бурчуси мирхъиван, сунечи халаси 

декIдеш чекайсуси имиалаван, дахъал дусмазир 

литературализир ва дурхIнас багьуди бедлугни-

лизир ГIяйша рузули сари. Ишбарх1ила къи-

янси, жузла багьа гIяшбиубси замана, илини жу-

зи дуракайули сари. Интернетла кумекличил 

сунела белкIани халкьличи диахъули сари. Не-

шла мезличил дархли ункъли урус мез далули 

риалра, даргала литературала мезли дурхIнас 

хабурти лукIули сари. Лерилрара-сера сунела ва 

мура белкIани урус мезличи шурдалтули сари ва 

урус мезличилра жузи дуракайули сари. 

 ГIяйша Кьурбановала литературализибси 

бузери дахъал шалубарси саби. Илини хабурти, 

повестуни, назмурти, очеркуни, макьалаби 

лукIули сари. Халкьла мухIлила пагьму бурчули 

сари, буралаби, багьираби, хабурти сунези ка-

дерхахъурси жуз дуракаили сари. 

 Публицистикализир илини имцIаливан 

адамтала адамдешла, ВатIайчи дигила, дурхIнас 

бяркъ бедлугнила, пагьмучебти адамти ахIера-

барнила темаби ахъдурцули сари. 

 ДурхIнас бяркъ ва багьуди бедлугнилизир, 

пагьмучерси гIялимван рузули сари, ил бетуцли-

зир багаладирути «ГIяжаибси азбука», «Дарган 

мезла кружок бирнила методика», «Инсантази 

адамдешлати къиликъуни минадирни» бикIути 

пособиеби далкьаахъурли, жузи дуракаили сари. 

 

 Нуша 21 ибил даршдуслизир хIердирули 

диъни пикрилизи касили, сунела пагьмурти 

электронный тяхIярли бучIантачи диахъули са-

ри, компьютерличир ункъли рузес бурсириубли 

сари. 

 «Проза.ру» бикIуси сайтличиб ГIяйша 

Кьурбановала дахъал журала белкIани дучIули, 

иличил электронный тяхIярли ихтилатбикIули 

27 азирличи гъамли бучIанти баргес вирули сай. 

Бахъал, лебилра Россиялизибадти бучIантани 

илини делкIунти гапдирули сари ва иличила чу-

ла белкIаназиб бурули саби. 

 Адамла пагьму бамсриагарси бузерили-

чилцун гьалабяхI арбукес вируси сай. Сунела 

белкIани бучIантачи даахъес, илдани делкIунти 

делчIес, илдас суненира кьимат кабатес ГIяйша-

ни замана бургули сари. 

 ГIяйшала дарган мезла белкIани лерилрара

-сера делчIунра, илди вайти ахIен. 

 Интернетлизир даргибти урус мезли 

делкIунти халали ахIенти илала 24 хабарлизирад 

дахъалгъунти сагали делчIунра. Илдазирти хал-

кьличи диги ва уркIила малхIямдеш къел-хIерзи 

агарли детахъес хIедирар, гьайгьайрагу, илди 

хабуртани бучIантала уркIбазир лебилра дунъ-

яличи диги адилкьа. Илдазиб леб хатIабиркути 

игитуни, нуша дигахъаба или халатази хIулбала 

хIерличилцун бурути биштIати дурхIни, нуша 

дерцахъаба адамти или жидикIути хъа мицIираг 

ва дугIла жаниварти, мицIиртиван ихтилат-

дикIути варачанти, кьалтинван жагали вавали-

дяхъибти дубурти, дигай дихьибти жагьилти, 

саби селилра марбарес хIебирути вайнукьаби, 

чучи илкьяйда барахъес чилилра хъархIебарили 

биалра мякьлабти адамтас кумекбарес муза-

булхъути. Мисаллис буралли, «Бижгурдеш» 

бикIуси хабарлизирси бекI тухтурли сунечил 

бузути хIянчизартас барибси кумек, сегъуналра 

умцлаличил умцес хIейрар. Илдигъунти адамти 

дунъяличиб лебли биалли, гьайгьайрагу, илди 

багьандан чевяхIси Аллагьли дунъя ахIерабиру. 

Лерилра ГIяйшала хабурти адамтази дунъяра 

чула мякьлабтира ахIерабарахъес жидикIули са-

ри. 

 Публицистикала белкIани дучIухIели, 

ГIяйшала багьудлумала мурхьдешлизи уч1ан 

ухIнаулхъули сай, дунъяличиб машгьурти адам-

тала, писательтала, хабарла мугIяллимтала, фи-

лософунала гIякьлула пикруми илини сунела 

белкIанази кадурхахъули сари, иличибли 

белкIанани бучIантас гIякьлура, дагьрира, диги-

ра дихули сари. 

 ДурхIнас делкIунти диштIати хабуртазиб 

ГIяйшала дурхIналаван назикси, бусягIят суне-

зиб дяхъи бетаахъес вируси уркIи гьаргбирули 

саби. 

 БелкIаназир ГIяйша дунъяла адамтачи ри-

рхули сари, рирхули сари илди гIяхIти биънили-

чи, рирхули сари чули дарибти хатIаби гьарда-

рес бирниличи, базарличир сунела рурси рархь-

каратурси дудешливан. Дунъяла адамти гIяхIти 

бетаахъес багьандан чараагарли хIяжатли сари 

хьунул адамтала уркIбазирти малхIямдеш. 

 Ф.Достоевский «Жагадешли дунъя 

уцахъу» викIусири, ГIяйша илкьяйда хIерикIули 

риалра, илала белкIани дучIухIели, хьунул 

адамлизирти малхIямдешли дунъя берцахъес 

бирар, ибси пикри дила уркIилизи каберхур. 

Илкьяйдали вайси пулан хьунул адамла баркьуд-

лумани лебил дунъя гъятIаэсра бирули саби. Тяп 

илкьяйда бетаурли саби «Дила урши армахид» 

бикIуси хабарлизиб. 

 Гьарил лукIуси адамван, ГIяйшара 

белкIанас бучIантани ва критикали кабалтуси 

кьиматличи хIерли риъни балулра. Илала дахъал 

шалубарси пагьму газетала макьалализиб 

кьиматлабарес гьамадли ахIен. БусягIят лебси 

хIякьикьатлизир, лебилра цархIилти лукIути 

адамтасван, ГIяйша Кьурбановасра «Селра къел-

хIерзи агарли бетихъуси ахIен» или пикри-

рикIес, сунела гIямрула асилси бетуц даимбарес 

чебиркур. 

  Гьанналаубра ГIяйша Кьурбановала бузе-

ри ахъси кьиматличи лайикьбикибси саби; 

Дагъистан Республикала писательтала Союзли 

дураберкIибси «Дагъиста урунжуни» бикIуси 

конкурсла лауреат ретаурси сари; Россияла пат-

риотуни абилкьулра бикIуси конкурсличиб ила-

ла «ВатIан багьандан» бикIуси жузли цаибил 

мер сархибси саби; республикала Миллатла по-

литикала Министерстволи «Нешла мез руркъни 

ва тIинтIдирни багьандан, чеалкIуси наслулис 

гIяхIси бяркъ бедлугни багьандан» ХIурматла 

Грамоталичил шабагъатларарибси сари; багьуди 

бедлугнила ва гIилмула Министерствола 

«Багьуди тIинтIбирнилизи халаси пай кабихьни 

багьандан, дахъал дусмазиб чебетаахъили хIянчи 

барни багьандан» бикIуси ХIурматла Грамота 

касили сари; республикала информацияла ва пе-

чатьла Министерствола вайнукьадешличи къар-

шидеш дирнилизиб журналистун-ургаб бетерх-

урси конкурсличиб цаибил мер сархни 

багьандан Дипломличи лайикьрикили сари. 

 ЛукIуси адамла пагьмулис гьарли-марси 

кьимат дусмани ва заманали кабалтуси саби. 

УркIила марти пикрумачил, ГIяйша Кьурбано-

васра, набра, лебилра цархIилти лукIути адам-

тасра А.Пушкинна дугьбачил насихIят бурес ди-

гулра. 

  
«Пагьму хIу кьадарлис мутIигIли бирен, 
 
УрухмакIудра хIу гIяйибтазибад, 
 
ХIед дурхъаси кьимат тIалабмабирид, 
 
Гапла гъай ва къянби пикримадирид, 
 
ГIякьлу камсиличил хIу жалмабикIуд». 
 

 

 ГIяйша Кьурбановас бузерилизир, пагьму-

лизир, гIямрулизир гIурра сархибдешуни дул-

гулра. Сунела дурхIнала талихIличи хIулкIули 

хIерриубли дигулра. АкIубси бархIиличил ле-

билра газетала хIянчизартани мубаракрирулра, 

нуша хIечи пахрумани диркьниличила бурулра. 

 

 Муъминат Хаттаева 

 

ГIяйша Кьурбановас – 65 дус 

Дунъяличи диги адилкьули 

Грипп - один из наиболее заразных вирусов. Чаще всего он пе-

редается воздушно-капельным путем, но заразиться можно и через кон-

такт с загрязненной поверхностью.  

Грипп - это заболевание, которое можно предотвратить. Наибо-

лее эффективным, удобным и безопасным средством профилактики грип-

па являются современные вакцины. Противогриппозные вакцины, приме-

няемые в правильной дозе и в нужное время, защищают от заболевания 

гриппом до 80% детей и взрослых. Если даже привитый человек и забо-

леет гриппом, он защищен от тяжелых осложнений. Да и само заболева-

ние протекает гораздо легче.  

Сейчас существуют вакцины нового поколения, практически не 

имеющие противопоказаний и дающие более сильный иммунитет. Для 

иммунизации достаточно одной прививки, которую необходимо прово-

дить до подъема заболеваемости, чтобы успел сформироваться прочный 

иммунитет, защищающий от гриппа. Обычно иммунитет формируется в 

течение двух-трех недель. 

Некоторые граждане отказываются от прививки, считая, что дей-

ствие прошлогодней вакцинации продолжается. На самом деле приви-

ваться надо ежегодно, т. к. состав вакцины меняется в зависимости от 

штамма вируса,  иммунитет от гриппа вырабатывается на срок от не-

скольких месяцев до года. 

  Эпидемиологи и инфекционисты предупреждают, что в нынешнем 

сезоне нас ожидает волна гриппа. Два последних года инфекция себя 

особо не проявляла, из-за коронавируса. Но теперь возможно грипп ак-

тивизируется - на фоне пониженного иммунитета у людей, которые два 

года не встречались с вирусом. Инкубационный период вируса доволь-

но короткий: от нескольких часов до 4 дней. Наиболее характерный 

симптом гриппа - резкое начало заболевания. Пациент может с точно-

стью до часа определить начало болезни.  

При легком течении заболевания можно обойтись симптоматиче-

ской терапией (принимать жаропонижающие препараты, средства от 

головной боли). Однако, как правило, грипп протекает в среднетяжелой 

или тяжелой формах. Противовирусные препараты эффективны в пер-

вые двое суток заболевания. Важно знать, что препараты, которые пер-

выми были разработаны для воздействия на вирус гриппа, уже неэффек-

тивны. Штаммы вируса этого сезона практически полностью устойчивы 

к ним. Соответственно, нужно применять современные противовирус-

ные препараты. Их можно назначать и взрослым, и детям.  

Переболев «банальным» сезонным гриппом, мы можем столкнуться 

с серьезными осложнениями, такими как: поражение центральной нерв-

ной системы, менингит, энцефалит, поражения периферических нервов, 

осложнения на печень или почки, различные заболевания сердца: мио-

кардит (воспаление сердечной мышцы) или перикардит (воспаление 

наружной сердечной оболочки). 

   Надо помнить, что лечение назначает врач, самолечение мо-

жет серьезно навредить.  

Профилактические меры достаточно просты. В местах скопления 

большого количества людей обязательно нужно носить маску, избегать 

мест скопления больных, по возможности выдерживать социальную ди-

станцию. Особое внимание нужно уделять гигиене рук и лица, доста-

точно мыть их водой с мылом. Эти меры хорошо работают в качестве 

профилактики любых респираторных инфекций. 

   Вакцинация - наиболее эффективный способ предотвратить само 

заболевание гриппом и избежать развития осложнений болезни. Поэто-

му вакцинироваться необходимо. Но сделать прививку важно до начала 

эпидемиологического подъема.  

Самое лучше время - это сейчас. Если пройти вакцинацию в 

ближайшие дни, то к началу эпидемии у пациента уже выработает-

ся полноценный иммунитет. 

 

Берегите себя и своих близких! 

При возникновении вопросов в сфере обязательного медицинско-

го страхования, вы можете обращаться в Дагогнинский филиал ТФОМС 

РД, который расположен по адресу: 

г.Дагестанские Огни, ул. Революции 52 «в» 

тел.: 8(87275) 5-31-50 

e-mail: оgni-fil@fomsrd.ru 

В будние дни с 9 ч. 00 мин. до 18 ч. 00 мин. 

 

 

 

Директор Дагогнинского  

филиала ТФОМС РД     Сулейманов Р.С. 

Вакцинация от гриппа. 6 

 

Условия : 
 
Денежное содержание гражданина, пребывающего в 
добровольческом формировании, устанавливается в соответствии со 
статьей 
13.2 ФЗ от 27 мая 1998 г. № 76-ФЗ "О статусе военнослужа-
щих" (Собрание 

законодательства Российской Федерации, 1998, № 22, ст. 2331; 2022, № 
45, 
ст. 7664). 
Денежное содержание в размере 205 тыс. - 250 тыс. руб. в соответствии 
занимаемой должности. 
Дополнительно единовременная выплата от региона 125 тыс. руб. 
В случае гибели добровольца - единовременная выплата в размере 5 
млн. руб. (Указ Президента РФ №98). 

Региональная выплата в размере 1 
250 000 руб. 
Пенсия по случаю потери кормильца. 
Контракт может быть заключен с 
гражданином сроком на шесть, во-
семь 
или двенадцать месяцев. 
По истечении срока контракта граж-
данин, пребывающий в 
добровольческом формировании, 
имеет право заключить новый кон-
тракт. 
При заключении нового контракта 
гражданину, пребывающему в 
добровольческом формировании, 
приказом командира воинской части- 
формирователя предоставляются 15 
суток отдыха с правом убытия из во-
инской 
части-формирователя.  

Внимание! Объявляется набор на военную службу в 

 добровольческий батальон " Каспий" 

mailto:оgni-fil@fomsrd.ru

Газ – это ресурс, представленный ис-

точником высокой опасности, поэтому все 

действия, выполняемые с разным газовым 

оборудованием, должны совершаться исклю-

чительно опытными профессионалами. Сюда 

относится не только подключение к газовым 

сетям, но и даже монтаж или демонтаж газо-

вой плиты.  

Владельцы частных домов желают эко-

номить на коммунальных услугах, для чего 

предпочитают самостоятельно подключаться к 

газовой магистрали, поэтому не составляется 

договор с газовой службой. В этом случае назна-

чается штраф за незаконную врезку газа, причем 

такая мера наказания применяется при подклю-

чении к газовым сетям без заключения договора 

с поставщиком газа. 

Часто такие нарушения встречаются 

при газификации частного дома. Штраф за само-

вольное подключение газа и другие действия, 

связанные с газовым оборудованием и являющи-

еся нарушением законодательства, назначается в 

достаточно значительном размере.   

В случае выявления случаев самоволь-

ного подключения газоиспользу-

ющего оборудования нарушители 

привлекаются к административ-

ной и уголовной ответственности. 

Виновному в совершении адми-

нистративного правонарушения 

по ст. 7.19 КоАП РФ назначается 

наказание в виде административ-

ного штрафа. В случае квалифи-

кации хищения газа как уголовно-

го деяния, виновное лицо может 

быть привлечено к уголовной от-

ветственности по ст. 158 УК РФ, 

которая предусматривает наказа-

ние от штрафа свыше 100 000 

рублей до лишения свободы на 

срок до 6 лет. Доначисление платы за газ в этом 

случае будет произведено исходя из объемов 

газа, рассчитанных как произве-

дение мощности несанкциониро-

ванно подключенного оборудо-

вания и его круглосуточной ра-

боты за период начиная с даты 

осуществления несанкциониро-

ванного подключения. 

Напомним также, что в 

августе 2018 года вступили в 

силу изменения в ст. 215.3 Уго-

ловного кодекса Российской Фе-

дерации, которыми вводится 

уголовная ответственность за 

повторные самовольные под-

ключения к газопроводам. Так 

лицу, ранее подвергнутому ад-

министративному наказанию по 

ст. 7.19 Кодекса об администра-

тивных правонарушениях Рос-

сийской Федерации, грозит 

штраф в размере до 80 тысяч 

рублей или в размере заработной 

платы или иного дохода винов-

ного за период до 6 месяцев, либо обязательные 

работы на срок до 360 часов, либо исправитель-

ные работы на срок до 1 года, либо ограничение 

свободы на срок до 2 лет, либо принудительные 

работы на срок до 2 лет, либо лишение свободы 

на срок до 2 лет. 

Если же в результате самовольного 

подключения к газопроводу произошла авария, 

повлекшая за собой смерть человека или иные 

тяжкие последствия, виновнику грозят принуди-

тельные работы на срок до 5 лет или лишение 

свободы на срок до 8 лет. Если помимо само-

вольного подключения к газопроводу выявляет-

ся факт хищения газа из него, то такие деяния 

квалифицируются по совокупности преступле-

ний, предусмотренных п. «б» ч.3 ст.158 УК РФ и 

ст. 215.5 УК РФ. 

Самовольное подключение к сетям газоснабжения – уголовно наказуемо 7 

        В период времени с 16 по 27 октября 2023года на территории Республики 

Дагестан проводится Общероссийская акция «Сообщи, где торгуют смер-

тью» (второй этап).   

       Мероприятия данной Акции направлены на привлечение общественности к 

участию в противодействии незаконному обороту наркотиков, сбор и проверки 

значимой информации, оказание квалифицированной помощи и консультирова-

ние по вопросам лечения и реабилитации наркозависимых лиц.    

       В указанные дни аналогичная акция пройдет и на территории нашего района. 

В связи, с чем уважаемые граждане района просим Вас, принять активное уча-

стие в ходе проведения акции, любая Ваша информация будет способствовать в 

борьбе с этим злом, о потребителях наркотических средств, о лицах распростра-

няющих наркотические средства, адреса наркопритонов и адреса изготовления 

наркотических средств, и оно будет оставаться анонимной.   

       В случае получения значимой информации или выявления признаков выше-

указанных фактов просим звонить на номер телефона доверия УКОН МВД по РД 

99-49-94, или на номера телефонов отдела полиции по Дахадаевскому району 787

-254-2-45-56, 102. 

Сообщи, где торгуют смертью!  



УЧРЕДИТЕЛЬ:  

«Дахадаевла район»  МО – ла  

администрация. 

 Редакциялизи дархьибти белкIанас 
рецензия лукIуси ахIен, я илди чула 

бегIтачи чардирути ахIен. 

Газетализи кадирхъути материал-
тала автортала пикрумачил  

редакцияла пикри  
цугхIебикесра асубирар 

Газета   2009   ибил  дусла   

 декабрьла  28-личиб массовая ко-

муникациябала, бархбасла ва куль-

тураласи букьур мяхIкамбирнила   

шайчиб   хIеруди  бузахъуси  Феде-

ральная  службала  ДР-лизибси 

Управлениелизиб белкIунси    саби.  

ПИ  № ТУ 5-0047 

1931-ибил дусличибад дурабулхъуси  
саби 

http://selskayajizn.ru/   

сетевое издание  

«Кала Корейш медиа» 

e-mail: inf.otdelI7@mail.ru 

Тел: 55-40-71  

Газета дурабулхъуси саби жумягI 
бархIи.  

Дусли 52-на дурабулхъан.  

Индекс -- 633I4 

 Печатьлизи къулбасбарес  

кабизахъурси замана -- 16.00.  

Печатьлизи къулбасбарибси  

замана -- 16.00.  

Редакцияла ва издательла адрес:   

Дахадаевла район, Уркухъла ши,  

ГI. ГIялиевла уличилси кьакьа,  

9 “а” 

ТИРАЖ –800 экз 

ДР-ла миллатласи политикала, ин-
формацияла ва дуралати бархбасу-
нала шайчибси министерствола га-
зетабала-журналтала типография-

лизиб кабяхъибси саби. 
Адрес: 367018 МяхIячкъалала  

шагьар, Насрудиновла уличился  
кьакьа, 61 

Автортани чула материалтала  

хIекьдешлис ва бархьдешлис жаваб   
лугуси саби.  

БекI редактор 

Чапарова М. М. 

Редактор  

Курбанова П. О.  

Ил школала давлачебси 
тарих саби. 1967 ибил 
дуслизиб илаб Кубачила 
искусствола хьулчни 
руркънила программа 
бехIбихьибсири. Вы-
пускникунани белчIуди 
хъараахъурли гIергъи, 
ювелир-граверла квали-
фикация кайсусири. Ил-
дала гIяхIтигъунти хIян-
чурби СССР-ла ВДНХ-
лизи дурхьутири. Зона-
бала 14 выставкаличи ва 
халкьани-ургарти 
дурхIнала творчествола 
17 выставкаличи гьала-
дихьибтири дурхIнала 
хIянчурби. 

СССР бехъубли гIергъи Кубачила искусство арцли-
чил гIеббурцнила баркьуди хIярхIбиубсири. 10 дус 
гьалар сагадан школабазир хала бегIтала уста-
дешличи дурхIни руркъули, мастерскаяби ду-
зесаибтири.  Мургьи-арцла устнала бузери илкьяй-

дали жигарчеббиубсири. 

2009 ибил дуслизиб «Юг России» ибси ФЦП-ла да-
зурбазиб 320 дурхIялис хасбарибси сагаси школа 
тIашбатурсири. Ил хьулчидан ремонтбирнила хIян-
чи 2020 ибил дуслизир дурадеркIибтири. 

Бузерила архIяла дазурбазив, Сергей Меликов 
Дахадаевла районна центральная больницализира 
вякьун, илала бузериличил тянишвиуб ва зягIипта-
чил ихтилатвикIули калун. Терапияла отделениели-
чибси аги чебаиб, илра илцад-декIар къулайси 
ахIенри. Ил сабабли ДР-ла БекIли Уркарахъиб сага-
си больница тIашбатахъес хъарбариб, районна 
адамтас заманаличиб ва ахъси даражаличиб меди-
циналашалси кумек гIеббиахъес багьандан. 
С.Меликовли муниципа-
литетла бекIличи ванза 
декIарбарахъес хъарба-
риб, республикала арадеш 
бихIнила Министерство-
личи биалли, больница 
лушнила шайчибси меди-
цинала-техникала задание 
хIядарбарахъес. 

Уркарахъив регионна 
БекI СВО-лизир бутIакь-
яндеш дирутачил, сабира 
гьанна отпускличи хъули 
бакIили лебти, ва илкьяй-
дали дявила хасси балбуц-
ла бутIакьянчибала 
хъалибаргуначил гьуни-
ваиб. 

 Гьунибаънибала цала-

зиб СВО-лизив алхунси, гIярбукIла шилизивадси 
МяхIяммад ГIябдуллаевла неш Кумсият Ну-
бяхIяммаевани Сергей Меликовлизи шилизирти 
кьакьурбазибад цалис уршила у бедлугнила шай-
чибси муниципалитетла хIукуматла чеасла илцад-

декIар къалабали гьунчихIебиркахъниличила 
буриб. Республикала БекI Кумсиятличил тя-
нишвиубсири ишдусла май базличив, дявила 
анцIбукьуназиб алхунти Каспийскла флотили-
яла морякунала хIурматлис «Гьанбикунала 
анхълис» хьулчи кабирхьухIели. Сергей Ме-
ликовли муниципалитетла руководстволичи 
алхунси СВО-ла бутIакьянчиличила гьанби-
куни кавлахъуси баркьуди къалабабарахъес 
хъарбариб: «Ноябрьла авал дикайчи кьакь-
алис МяхIяммад ГIябдуллаевла у бедили биэс 
гIягIниси саби». 

Шел уршила неш, илдазибадли авли СВО-
лизир бутакьяндеш дирути, Хамисаба 
ГIяхIмадовани гIяхIяйзи тиладибариб илдази-
вадли ца урши Дагъистайзиб къуллукъбарахъ-
ес багьандан шурватахъес. 

«Набзибадли лябкьуси нуни бирис. Амма им-
цIатигъунти уршбас дигули ахIен чучил къул-

лукъбирути юлдашуни бархьбатес. СенахIенну 
илкьяйдали чIумати гьалмагъдешла хьулчначиб 
бяркъурти саби илди. Хаслира хIушани илди гьарли
-марти гIяхIгъубзнили ва патриотунили бяркъурти 
саби. Илбагьандан хIушаб баркалла багьахъес ди-
гулра», - баркалла багьахъур бургъантала бегIтас 
Дагъиста БекIли ва кумек гIеббаахъес чесиб. 

Сергей Меликовли СВО-лизир бутIакьяндеш 
дирутала хъалибаргуначи къячдилкути лерилра 
масъулри республикала ва муниципалитетла дара-
жаличир арзили дирар или багьахъур. 

Марият Чапарова 

